
 

Давлат статистика тизимини шакллантириш бўйича изчиллик билан амалга 

оширилган чора-тадбирлар натижасида, бугунги кунда республикамизда замонавий 

ахборот-коммуникация технологияларидан кенг фойдаланган ҳолда статистика 

ахборотларини йиғиш, тўплаш, сақлаш, қайта ишлаш ва эълон қилишнинг яхлит 

тизими шакллантирилди. 

Шу билан бирга, статистика ишларини амалга ошириш амалиётида 

фойдаланилаётган статистик маълумотларни йиғиш, умумлаштириш ва таҳлил 

қилиш усуллари ва шакллари замонавий талаблар ва халқаро стандартларга ҳали 

тўлиқ мос келмаслиги, бу борада олиб борилаётган ишларни тубдан 

такомиллаштириш заруратини юзага келтирди.  

Бу борада, 2017 йил 31 июлда қабул қилинган Ўзбекистон Республикаси 

Президентининг”Ўзбекистон Республикаси Давлат статистика қўмитаси фаолиятини 

такомиллаштириш чора-тадбирлари тўғрисида”ги ПҚ-3165-сон қарори, тизимнинг 

келгусидаги истиқболини белгилаш учун муҳим ҳуқуқий асос бўлди. 

Мазкур қарор асосида, тизимда 2017-2021 йилларда амалга ошириладиган 

муҳим вазифалар чора-тадбирлар дастури билан белгилаб берилди. 
 

 

 

Қарор талабларидан келиб чиққан ҳолда, тизим фаолиятини тубдан 

такомиллаштириш бўйича комплекс чора-тадбирлар ҳамда ҳар бир устувор вазифа 

ижроси юзасидан алоҳида “Ҳаракат режалари” ишлаб чиқилди. 

Ҳисобот йилида қарор ижросини сўзсиз таъминлаш юзасидан тизимда қатор 

чора-тадбирлар амалга оширилди, жумладан:  

- Давлат статистика қўмитаси марказий аппарати ва унинг ҳудудий органлари 

тузилмалари тубдан қайта кўриб чиқилди. Тизимдаги тармоқ бўлинмалари бошқарув 

ходимларининг тўлиқ ротацияси амалга оширилди. Бу борадаги ишлар ҳудудий  

 

 

 

XIX.  ШАФФОФЛИК, ОЧИҚЛИК ВА ОШКОРАЛИК –   

иқтисодиёт тараққиётининг муҳим асосидир 

статистика бошқармаларида ҳам ташкил этилди. Давлат статистика ишларини 

тўлиқ ва юқори даражада сифатли амалга ошириш бўйича барча тузилмавий 

бўлинмалар функциялари ва масъулиятини аниқ белгилаб қўйиш юзасидан зарур 

меъёрий-ҳуқуқий асослар яратилди; 

- Давлат статистика қўмитасида Ахборотларни тарқатиш, халқаро ахборот 

алмашув ва жамоатчилик алоқалари ҳамда Ижтимоий соҳа ва барқарор ривожланиш 

статистикаси бошқармалари ташкил этилди. Шу билан бирга, тайёрланадиган 

статистик ва таҳлилий материаллар кўламини кенгайтириш ва сифатини яхшилаш 

мақсадида, марказий аппарат таркибидаги тармоқ бошқармалари негизида 14 та 

ахборот-таҳлилий бўлимлар тузилди; 

Мазкур бўлимларнинг асосий фаолияти статистик кузатувлар тизимини 

халқаро амалиётга янада мослаштириш, макроиқтисодий, тармоқ ва ҳудудий 

даражаларда ўрганилаётган ижтимоий-иқтисодий жараёнларни кенг қамраб олган ва 

ислоҳотларни янада тўлиқ акс эттирадиган ишончли статистик ахборотларни 

шакллантириш, ахборотларни тезкор ва сифатли таҳлил қилиш, миллий ва хорижий 

фойдаланувчиларнинг кенг оммаси учун статистик ахборотларнинг максимал 

даражада очиқ-ойдинлиги, шаффофлиги ва ошкоралигини таъминлашга 

йўналтирилди. 
 

Амалга оширилган ишлар 
 

 
 

Натижада, ҳозирги кунда республика ва ҳудудларнинг ижтимоий-иқтисодий 

ҳолатини акс эттирувчи йиллик ва чораклик таҳлилий маълумотлар ҳамда ойлик 

пресс-релиз кўринишидаги тезкор таҳлиллар тайёрланиб, оммавий ахборот 

воситалари, республика ва маҳаллий рўзномалар ҳамда қўмита ва тизим ҳудудий 

органлари расмий сайтлари орқали кенг жамоатчиликка етказиб келинмоқда.     

Таҳлилий ишларни такомиллаштириш борасидаги тадбирлар 

 

Мунтазам равишда чоп этиб бориладиган статистик тўпламлар, шу жумладан 

“Ўзбекистон Республикасининг ижтимоий-иқтисодий ҳолати” ҳамда “Ўзбекистон 

Республикасининг ижтимоий-иқтисодий ахборотномаси” чораклик статистик 

тўпламлари сифат ва мазмун жиҳатидан қайта кўриб чиқилиб, маълумотлар, 

таҳлиллар ва диаграммалар билан бойитилди. 

 

Тизимда амалга оширилаётган ишларни ҳамда республиканинг 

ижтимоий-иқтисодий ривожланиш борасидаги ислоҳотлар натижаларини  

кенг жамоатчиликка етказиш тадбирлари 

Оммавий аҳборот воситалари билан яқиндан ҳамкорлик ўрнатилди. 

Жумладан, Ўзбекистон Миллий телерадиокомпанияси билан “Қўшма иш режаси” 

ишлаб чиқилиб, унга мувофиқ амалга оширилаётган ижтимоий-иқтисодий 

ислоҳотлар жараёнларини, эришилаётган ютуқлар ва натижаларни республика ва 

маҳаллий телеканалларда роликлар кўринишида ёритиб борилмоқда.  

Вазирлар Маҳкамаси томонидан 2017 йил 22 ноябрда қабул қилинган 

фармойиш асосида Давлат статистика қўмитаси, Иқтисодиёт, Молия, Бандлик ва 

меҳнат муносабатлари вазирликлари ва Марказий банк раҳбарлари таркибида 

тузилган идоралараро ишчи гуруҳи томонидан доимий равишда таҳлилий 

маълумотлар, пресс-релизлар, кўрсаткичлар ва инфографикаларни оммавий ахборот 

воситалари ва оммавий сайтларда эълон қилиб бориш ҳамда халқаро пресс-клубда 

давра суҳбатлари ўтказиб бориш ишлари ташкил этилмоқда. 

Жумладан, 2017 йилнинг ноябрь ойида халқаро пресс-клубда, Марказий банк 

мутасаддилари билан биргаликда, “Валютани эркинлаштириш: дастлабки натижалар 

ва келажакдаги режалар” мавзусида ҳамда декабрь ойида Иқтисодиёт вазирлиги 

мутасаддилари билан биргаликда, “Ўзбекистон Республикасининг ижтимоий-

иқтисодий ривожланиши: тенденциялар, муаммолар ва истиқболлар” мавзусида 

давра суҳбатлари ўтказилди. 

Бундан ташқари, тизимда амалга оширилаётган ишларни кенг жамоатчиликка 

етказиш мақсадида, 2017 йилнинг декабрь ойида, оммавий ахборот воситалари 

вакиллари иштирокида “Давлат статистика тизимида статистика фаолиятини ташкил 

этиш самарадорлигини тубдан ошириш, статистика ахборотлари сифатини ва уларни 

тарқатиш тизимини яхшилаш бўйича амалга оширилаётган чора-тадбирлар” 

мавзусида пресс-конференция уюштирилди. 

2017 йилнинг 1 ноябридан бошлаб қўмита расмий сайтининг янгиланган 

шакли ишга туширилди. Янги сайт интерфейси фойдаланиш учун қулай кўринишга 

келтирилди, эълон қилинаётган барча статистик қўрсаткичлар бир бўлимда 

яхлитланди ҳамда таркиби фойдаланувчилар талаб ва таклифларидан келиб чиқиб 

ҳамда халқаро амалиётни кузатган ҳолда кенгайтирилди. Шу билан бирга, 

фойдаланувчиларга кўрсатиладиган интерактив хизматлар бир бўлимга 

мужассамлаштирилиб, улардан фойдаланишда қулайлик яратилди.  
 

Давлат статистика қўмитасининг расмий веб-сайтидаги ўзгаришлар 

Янги сайт мунтазам равишда ижтимоий-иқтисодий соҳаларда эришилган 

ютуқлар ва натижалар тўғрисида йиллик, чораклик ва ойлик пресс-релизлар 

шаклидаги таҳлилий маълумотлар билан бойитиб борилмоқда ва бунинг учун 

алоҳида “Таҳлилий маълумотлар”, “Чораклик таҳлиллар” ва “Пресс-релизлар” 

саҳифалари ишга туширилди. Бу каби тадбирлар ҳудудий статистика бошқармалари 

сайтларида ҳам амалга оширилиб борилмоқда. 

2017 йилнинг 1 ноябридан бери ўтган давр ичида, қўмита сайтига  

75 мингдан зиёд юртимиз фуқаролари, шунингдек, 87 та бошқа давлатлар 

фуқаролари ва тадбиркорлари ҳам ташриф буюрган. (Россиядан 3320 дан зиёд,  

АҚШ – қарийб 730 дан зиёд, Буюк Британия – 300 га яқин, Хитой – 290 га яқин,  

Қозоғистон – 240 дан зиёд, Жанубий Корея – 200 дан зиёд, Германия –  180 га яқин, 

Япония – 120 дан зиёд ва бошқалар томониадн – 4220 дан зиёд ташрифлар амалга 

оширилган). 
 

Қўмита расмий сайтидан фойдаланиш таҳлили 
 

 

 
 
 

Шу билан бир қаторда, ахборотлардан фойдаланувчиларнинг Қўмита расмий 

сайтининг сифати, мазмуни ва кўрсатилаётган интерактив хизматлардан қониқиши 

юзасидан мунтазам сўровлар ўтказилиб, натижаларига кўра такомиллаштириб 

бориш чоралари кўрилмоқда. 

Тизимда амалга оширилаётган ишлар ҳамда республикамизни ижтимоий-

иқтисодий ривожланишига доир ислоҳотлар натижалари бўйича янгиликларни кенг 

жамоатчиликка тезкорлик билан етказиб бориш мақсадида “Фейсбук” ижтимоий 

тармоғида қўмитанинг саҳифаси очилиб, “Телеграмм” мессенжерида алоҳида гуруҳ 

ташкил этилди. 

Статистика кузатувларини такомиллаштириш ва соддалаштириш, танланма 

кузатувларни кенгайтириш, ҳисобот шаклларини қисқартириш орқали хўжалик 

юритувчи субъектлар учун ҳисобот юкламасини пасайтириш юзасидан зарур 

тадбирлар амалга ошириб келинмоқда. 

Хусусан, бирхиллаштирилган ва соддалаштирилган кўрсаткичлар таркибига 

эга бўлган интеграциялаштирилган сўровномалар асосида кичик корхоналар, 

микрофирмалар, деҳқон ва фермер хўжаликлари фаолиятининг статистик 

кузатувлари такомиллаштирилди. Шунингдек, уй хўжаликлари кузатувларини 

таҳлил қилиш имкониятлари янада оширилиб, иқтисодиётнинг турли тармоқлари 

бўйича норасмий фаолиятнинг мунтазам статистик кузатувлари тизими 

кенгайтирилди. 

 

Йиғиладиган кўрсаткичлар таркиби ва қўлланиладиган  

ҳисоблаш усулларини такомиллаштириш тадбирлари 

 

 

 
 

 

Аввалги йилларда, статистик ҳисоботлар бирламчи ахборот олишнинг асосий 

устувор манбаи бўлган бўлса, амалга оширилган ишлар натижасида,  

2018 йилдан бошлаб статистик ҳисоботлар улуши 53,8 фоизни ташкил этади.  

Шунингдек, “Миллий ҳисоблар тизими – 2008” тавсиялари асосида амалдаги 

ҳисоблаш методикалари ва усуллари такомиллаштирилди. 

Макроиқтисодий, тармоқлар ва ҳудудий даражада ўрганиладиган ижтимоий-

иқтисодий ҳодиса ва жараёнларни қамраб олиш, маълумотларни йиғиш ва қайта 

ишлаш юзасидан қўлланилаётган усуллар ва услубиятлар бўйича халқаро 

стандартларга жавоб берувчи статистик кузатувларнинг замонавий тизимини 

ривожлантириш стратегияси ишлаб чиқилиб, амалиётга жорий этилмоқда.    

Халқаро стандартлар ва методологиялар асосида инфляция даражасини 

ҳисоблаш ва мониторингини юритишнинг янги методикаси амалиётга жорий этилди. 

 

Миллий ва хорижий фойдаланувчиларнинг кенг оммаси учун статистик 

ахборотларнинг очиқ-ойдинлигини ва ошкоралигини максимал даражада 

таъминлаш, халқаро статистик ташкилотлар билан ҳамкорлик қилиш борасида 

ижобий қадамлар қўйилди. 

Хусусан, 2018 йилга тайёрланаётган Давлат статистика ишлари дастури 

лойиҳасида кенг жамоатчилик, шу жумладан халқаро молиявий, иқтисодий  

ва статистика ташкилотларини Ўзбекистонда ижтимоий-иқтисодий ислоҳотлар ва 

уларнинг натижалари тўғрисида ҳаққоний ва долзарб маълумотлар билан таъминлаш 

масалалари кўзда тутилди. 

Ўзбекистон Республикасининг халқаро рейтингларда холис ва тўғри 

баҳоланишини таъминлаш мақсадида, 2017 йилда 17 та халқаро ташкилотлар билан 

ўзаро ҳамкорлик ва статистик ахборотлар алмашинуви йўлга қўйилди, шу билан 

бирга, 2018 йилда ўзаро маълумот алмашинуви талаб этиладиган халқаро 

ташкилотлар қайта кўриб чиқилиб, уларнинг сони 23 тага етказилди. 

Бундан ташқари БМТ Европа иқтисодий комиссияси (ЕИК) билан хамкорлик 

йўлга қўйилиб, 2017 йилнинг 1-2 ноябрь кунлари, Давлат статистика қўмитасида 

комиссиясининг статистика бўлими директори Лидия Братанова ва халқаро эксперт 

Стивен Вейл иштирокида семинар ташкил этилди. Семинарда ЕИКнинг статистика 

соҳасидаги фаолияти ҳамда Давлат статистика қўмитаси билан БМТ ЕИКнинг 

статистика соҳасида техник ҳамкорлик бўйича фаолияти мавзуларида тақдимот 

ўтказилди.  



8 Ўзбекистон Республикасининг статистик ахборотномаси 

 

Мазкур тадбирда статистик бизнес-жараённинг умумий модели, ундан 

амалиётда фойдаланиш, Барқарор ривожланиш мақсадлари учун статистика соҳаси 

билан боғлиқ масалалар кўриб чиқилди. Бундай тадбирларни янада кенгайтиришга 

келишиб олинди. 

Шунингдек, бошқа мамлакатлар статистика идоралари билан ҳамкорлик 

қилиш борасида ишлар давом эттирилиб, 2017 йилнинг октябрь ойида Қирғизистон 

Республикаси миллий статистика қўмитаси ва Ўзбекистон Республикаси Давлат 

статистика қўмитаси ўртасида статистика соҳасида ўзаро англашув ва ҳамкорлик 

меморандуми имзоланди. 

Шу билан биргаликда, Қозоғистон Республикаси, Германия Федератив 

Республикаси элчилари, Халқаро валюта фонди, Европа иттифоқи комиссияси, 

Жаҳон банки, Осиё тараққиёт банки ва бошқа халқаро ташкилотларнинг вакиллари 

билан статистик маълумотлар билан алмашувларни кенг йўлга қўйиш борасида 

учрашувлар ўтказилди. 
 

Халқаро ташкилотлар билан  статистика  

соҳасида ҳамкорликни кенгайтириш тадбирлари 
 

 
 

 

Бундан ташқари, Халқаро валюта фонди билан ҳамкорликни амалга ошириш 

кўлами ортиб бормоқда. Ушбу жараёнларни амалга оширишда Ўзбекистон 

Республикаси Президентининг 2017 йил 12 сентябрдаги “Ўзбекистон Республикаси 

бўйича иқтисодий ва молиявий маълумотларнинг қулайлиги ва очиқлигини 

таъминлаш чора-тадбирлари тўғрисида”ги фармойиши муҳим замин яратиб берди. 

Бу борадаги ишларни тизимли ташкил этиш ҳамда 2018 йилнинг  

1 январидан бошлаб тегишли маълумотларнинг муддатларида эълон қилиб 

борилишини йўлга қўйиш мақсадида, Ҳукумат томонидан Идоралараро ишчи гуруҳ 

таркиби тасдиқланди ва тегишли чора-тадбирлар белгиланди. Шунингдек фармойиш 

ижросини таъминлаш мақсадида Давлат статистика қўмитасининг алоҳида буйруғи 

ва комплекс чора-тадбирлар дастури қабул қилинди.   

Бундан ташқари, Давлат статистика қўмитасининг расмий сайтида “ХВФнинг 

к-МТУТ” саҳифаси очилди ва унда йиғма маълумотлар миллий саҳифаси, йиғма 

маълумотлар жадваллари, метамаълумотлар ва уларни эълон қилиш тақвимлари 

идоралараро ишчи гуруҳ томонидан белгиланган тартиб асосида уч тилда (ўзбек, рус 

ва инглиз) жойлаштириб борилмоқда. 
 

ХВФнинг кенгайтирилган Маълумотларни тарқатиш  

умумий тизимига уланиш ишлари 
 

 

 

Давлат статистика қўмитаси ҳузуридаги Кадрларни қайта тайёрлаш  

ва статистика тадқиқотлари марказининг 2017 йилги ўқув-тематик дастурлари 

янгиланди. Шунингдек, 2018 йил учун тизим ходимлари малакасини ошириш ва 

қайта тайёрлаш дастури ишлаб чиқилди ва тасдиқланди. 

Шу билан бирга, Тошкент давлат иқтисодиёт университети, Ўзбекистон 

Миллий университети ҳамда Тошкент молия институти билан ўқув-амалиёт 

тадбирларини ўтказиш, битирувчилардан кадрлар заҳирасини шакллантириш, улар 

бандлигини таъминлаш, илмий-тадқиқотлар, ўқув-услубий қўлланмаларни 

ҳамкорликда чоп этиш каби йўналишларда келишув шартномалар тузилди. 

Шунингдек, мамлакатимизда амалга оширилаётган ижтимоий-иқтисодий 

ислоҳотлар натижаларини кенг жамоатчиликка етказиш мақсадида, Ўзбекистоннинг 

етакчи олий таълим муассасаларида сайёр семинарлар ва “давра суҳбатлари” ташкил 

этиб борилмоқда.  

Хусусан, "Миллий статистика тизими, ислоҳотлар, натижалар  

ва келгусидаги вазифалар” мавзуда 2017 йилнинг октябрь ойида Тошкент давлат 

иқтисодиёт университетида, ноябрь ойида Мирзо Улуғбек номидаги Ўзбекистон 

Миллий университетида семинарлар ҳамда декабрь ойида Тошкент молия 

институтида давра суҳбати ўтказилиб, республиканинг етук олимларини жалб этган 

ҳолда, юртимизда ижтимой-иқтисодий соҳаларда амалга оширилаётган ислоҳотлар 

натижалари кенг муҳокама ва атрофлича таҳлил этилди. Бу каби тадбирлар 

келгусида ҳам изчил давом эттирилади. 

Шу билан бирга, 2017 йил давомида БМТнинг Статистика бўлими,  

БМТ Европа иқтисодий комиссияси, ЮНИСЕФ, ФАО, Евростат, СИАТО, Халқаро 

валюта фонди, Жаҳон банки, Европа Эркин савдо уюшмаси ва бошқа халқаро 

ташкилотлар томонидан Австрия, Швейцария, Франция, Италия, Испания, Венгрия, 

Греция, Сербия, Жанубий Корея, Хитой, Таиланд, Туркия, Белорусь, Литва, 

Черногория, Грузия, Қозоғистон ва Озарбайжон давлатларида ташкил этилган 

статистика соҳаси билан боғлиқ 40 та халқаро илмий-услубий конференциялар, 

семинарлар ва ўқув курсларида 53 нафар тизим ходимлари халқаро тажрибаларни 

ўрганиш мақсадида иштирок этишди. 

“Халқ билан мулоқот ва инсон манфаатлари йили” Давлат дастурида 

белгиланган вазифалардан бири, аҳоли билан очиқ мулоқотларни ташкил этиш, 

уларга ўз мурожаатларини очиқ-ойдин ва қулай билдиришлари учун зарур 

имкониятларни яратишдан иборат. 
 

“Халқ билан мулоқот ва инсон манфаатлари йили” Давлат дастури ижросини 

таъминлаш, тизимда ижро интизомини мустаҳкамлаш тадбирлари 
 

 

 

Давлат статистика қўмитаси томонидан 2017 йилда бу борада қатор 

тадбирлар амалга оширилди. Жумладан, йил давомида Давлат статистика 

қўмитасига жисмоний ва юридик шахслардан жами 2096 та мурожаатлар келиб 

тушиб, мазкур мурожаатларнинг 37,3 фоизи ёки 782 таси жисмоний шахслар, 

 62,7 фоизи ёки 1314 таси юридик шахслар ҳиссасига тўғри келди. Ҳар бир мурожаат 

алоҳида назоратга олиниб, муддатида ижросини таъминлаш чоралари кўрилди. 

2017 йилнинг март ойидан бошлаб қўмита расмий сайтида “Раиснинг виртуал 

қабулхонаси” ишга туширилиб, унинг узлуксиз фаолияти таъминланди.  

Шу билан бирга, Давлат статистика қўмитаси раҳбарлари томонидан 

Қорақалпоғистон Республикаси, вилоятлар ва Тошкент шаҳрида бевосита туман ва 

шаҳарларга чиққан ҳолда аҳоли мурожаатлари учун сайёр қабуллар ташкил этиб 

келинмоқда. Сайёр қабулларда келиб тушган 111 та мурожаатлар атрофлича кўриб 

чиқилиб, улар бўйича зарур ва ижобий қарорлар қабул қилинди. 

Келиб тушган мурожаатлар манбалари таркиби 
 

 

Юқорида амалга оширилган ишлар билан бир қаторда 2018 йилда  

ва келгусида амалга оширилиши лозим бўлган қатор вазифалар белгилаб олинган: 

1. Ўзбекистон Республикаси Президентининг ва Ҳукуматнинг фармон, қарор 

ва фармойишлари, топшириқ ва кўрсатмалари ижроси таъминлаб бориш. 

2. 2018 йил учун Давлат статистика ишлари дастурини ўз вақтида сифатли 

ижросини таъминлаш, шунингдек жараён ва ҳодисаларни акс эттирувчи статистик 

таҳлил ишларини янада такомиллаштириш ва кенгайтириб бориш. 

3. Статистика фаолиятини ташкил этиш услубиёти ва амалиётини мунтазам 

равишда халқаро тажриба ва стандартлар асосида такомиллаштириб бориш 

чораларини кўриш. 

4. Қўмита расмий сайтини янада такомиллаштириш, ахборотлардан 

фойдаланувчиларнинг талаб ва таклифларини қаноатлантириш ва улар учун янги 

имкониятларни яратиш юзасидан ишларни давом эттириш. 

5. Халкаро ташкилотлар томонидан талаб этиладиган, Ўзбекистон 

Республикасини халқаро даражада мавқеини, ҳолатини ва рейтингини акс эттиришга 

хизмат қиладиган статистик маълумотларни тақдим этиб бориш, ХВФнинг  

к-МТУТга уланиш борасидаги ишларни янада жадаллаштириш.    

6. Тизим кадрлар салоҳиятини ошириб бориш, республиканинг етакчи олий 

ўқув юртлари билан ҳамкорликни давом эттириш, қўмитанинг Кадрларни қайта 

тайёрлаш ва статистик тадқиқотлар маркази ўқув-тематик услубиётларини мунтазам 

такомиллаштириб, ўқув курсларини мазмун жиҳатидан янада бойитиб бориш.  

7. Республиканинг етакчи олий ўқув юртларида республикамизда амалга 

оширилаётган ижтимоий-иқтисодий ислоҳотлар натижалари юзасидан мунтазам 

равишда семинарлар ва давра суҳбатлари ўтказиб бориш ишларини давом эттириш. 

8. Ижро интизомини мустаҳкамлаш, ҳар бир мурожаатни ўз вақтида  

ва амалий кўриб чиқилиши ҳамда ижобий ҳал этилишини таъминлаш орқали барча 

мурожаат этувчиларнинг талабларини тўлиқ қаноатлантирилишига эришиш. 

Давлат статистика қўмитаси, тизим фаолияти самарадорлигини тубдан 

ошириш, соҳага оид қабул қилинган Ўзбекистон Республикаси Президенти ва 

Ҳукуматининг фармонлари, қарорлари ва фармойишлари ижросини сўзсиз 

таъминлаш юзасидан келгусида ҳам барча зарур чора-тадбирларни амалга ошириб 

боради. 


